
KUPITIA SH'MINI ATZERET

NA

SIMCHAT TORAH

Na Jacquelyn Fedor

Ilitafsiriwa Na William Obura

Kwa wale ambao wamekuwa wakisoma milipuko yetu unajua hatusherehekei

tu sikukuu za Mungu, ni za kuwa na uzoefu katika maisha yetu ili 

kutubadilisha, kuturudisha, kutukuza tena. Bwana ndiye aliyefanikisha haya 

yote. Je! unajua wakati mwili wa Yesu ukiwa bado kaburini, Roho yake 

ilienda chini ya ardhi na kuwaweka huru wale wote waliokuwa wamefungwa 

kuzimu?

1 Petro 3:18-19

18 Kwa maana Kristo naye aliteswa mara moja kwa ajili ya dhambi, mwenye

haki kwa ajili yao wasio haki, ili atulete kwa Mungu, aliuawa kimwili lakini 

kafanywa hai kiroho;

19 Alikwenda (Yesu) na kuwahubiria roho waliokuwa gerezani,

Yeye alikuwa kwa wakati huo amepigwa kwa ajili ya uovu wa mwanadamu, 

na akafa ili kutoa maisha yake kama fidia kwa ajili ya dhambi zao. Sasa 

angeweza kufanya upatanisho wao kisheria na kuwarudisha wale 

waliompenda Mungu na kuwarudisha peponi. 

Zaburi 24:7-10 ilitabiri tukio hili.

7 Inueni vichwa vyenu, Enyi malango na kuinuliwa, enyi milango ya milele

(milango ya kuzimu haitalishinda kanisa au watu wa Mungu)! Naye Mfalme

wa utukufu ataingia.

8 Huyu Mfalme wa utukufu ni nani? Bwana mwenye nguvu na hodari,

Bwana hodari wavita.

9 Inueni vichwa vyenu, enyi malango! Inueni, enyi milango ya milele! Naye

Mfalme wa utukufu ataingia. (Hakwenda kule kuteswa, alikwenda kule

kushinda kuzimu!)

10 Huyu Mfalme wa utukufu ni nani? Bwana wa majeshi (Yesu), ndiye

Mfalme wautukufu (Mshindi).

Wale waliowekwa huru walipata sikukuu ya Pasaka walipovuka kutoka 

katika kifo cha kiroho na kuingia katika uzima wa kiroho. Ikiwa walimpenda 

Mungu au waliitia jina lake kuwaokoa, kama vile mwizi aliyekuwa 

msalabani pamoja Naye, aliwajibu kwa wokovu.

 Luka 23:42-43

42 Kisha yeye   (  mwizi) akamwambia Yesu, “Bwana, nikumbuke

utakapoingia katika ufalme wako.”

43 Yesu akamwambia,Nakuambia kwa hakika, leo utakua pamoja   nami  

peponi. (si mbingu, bali kurudi kwenye makao ya asili ya Mungu kwa

mwanadamu)

Mwizi na wote kama yeye walipata Sikukuu ya Mikate Isiyotiwa Chachu pia 

walipo samehewa dhambi zao kupitia kifo chake.

Roho wake aliingia tena katika mwili wake baada ya haya yote kutimizwa na 

akafufuka kwenye uzima wa milele! Ushindi juu ya mauti, kuzimu na 

kaburi!!! Kwa hiyo mpango wa Mungu ulifunuliwa zaidi. Sasa kwa vile 

alikuwa amefufuka angeweza kumwachia mwanadamu kifo kisheria pia! 

Wangeweza sasa kufa katika ubatizo wa maji baada ya hapo wakipitia 

Sikukuu za Pasaka na Mikate Isiyotiwa Chachu, wakipitia Sikukuu ya 

Matunda ya Kwanza walipofufuka kama viumbe wapya kutoka kwenye 

kaburi la maji.

Warumi 6:3-4

3 Au hamjui ya kuwa sisi sote tuliobatizwa katika Kristo Yesu

tulibatizwa katika mauti yake?

4 Basi   tulizikwa pamoja naye kwa njia ya ubatizo katika mauti  

yake, ilikama vile   Kristo   alivyofufuka katika wafu kwa utukufu wa

Baba, vivyo hivyo na sisi tuenende katika upya wa uzima. (Ukristo

alizaliwa!)

Mpango wa Mungu uliendelea kudhihirisha! Sasa walikua wamekomaa vya 

kutosha uzoefu sikukuu ya pentekoste. Walipopitia sikukuu hii ndivyo 

walivyokuwa kupewa karama za roho ili kupata tena sehemu ya uwezo wa 

mwanadamu wa asili na tunda la asili yake badala ya kazi za mwili za adui. 

Ilikuwa pia katika sikukuu hii roho ya mtuiliamshwa na kuanza kusema! Na 

ubatizo wa Roho mtakatifu sikukuu ya upatanisho ilikua na ndani zaidi hitaji 

la toba.

Yohana 16:8

8 Naye (Roho Mtakatifu) atakapokuja, atauhakikisha ulimwengu kwa 

habari ya dhambi,   na   haki, na hukumu  :

Kwa kuwa viumbe vipya katika Kristo watu binafsi waliokufa 

wangechukuliwa moja kwa moja hadi paradiso. Hii ingeacha tu miili yao 

kuoza na kuharibika mikononi mwa adui. Yesu alifufua na kutembea 

duniani kati ya wanadamu kwa siku 40 kama mtu mmoja alifufuka kutoka

kaburini pamoja na wengine waliokuwa wamekufa karibuni. Haya 

yalikuwa ushahidi wa wale aliowaweka huru wakithibitisha Yeye kuwa 

mshindi juu ya adui na kifo na kwamba tena mpango wa urejesho ulikuwa

ukisonga mbele daima. Lakini, kuna zaidi! 

Kisha akapaa mbinguni, kwenye mkono wa kuume wa Baba akiwa 

mshindi juu ya adui wa Mungu na mshindi wa ulimwengu wake!

Yohana 16:33 inafunua ukweli huu.

33 Hayo nimewaambia mpate kuwa na amani ndani yangu. Katika 

ulimwengu mtakuwa na dhiki; lakini jipeni moyo, mimi nimeushinda 

ulimwengu.” 

Wakolosai 2:15

15 Akiisha kuwavua enzi na mamlaka, yeye (Yesu) akawafanya kuwa 

tamasha hadharani (pepo wabaya walio katika mahali pa juu), kuwashinda

ndani yake (adui hana haki kisheria kwa mwanadamu, tukawaacha waingie).

Kama sehemu zaidi ya mpango wa Mungu wa kurejesha uumbaji Alimweka 

Bwana katika ofisi kama Kuhani Mkuu wa wanadamu na kifuniko cha 

kiroho. Huu ulikuwa ushahidi zaidi wa ushindi Wake dhidi ya adui! Unaona, 

Yesu alichukua mahali pa adui, kwani mgawo wa awali wa Shetani katika 

bustani pamoja na Adamu na Hawa ulipaswa kufunika. wanadamu au kuwa 

ulinzi wao na kuwaombea.

Ezekieli 28:14 inatufungulia hili.

14 “Wewe ulikuwa kerubi aliyetiwa mafuta afunikaye; nilikuweka 

imara; ulikuwa juu ya mlima mtakatifu wa Mungu (kuwalinda wanadamu

na kulinda serikali ambayo Mungu angeiinua baadaye); ulitembea huku na 

huko katikati ya mawe ya moto. (1 Petro 2:5, mawe yaliyo hai yatainuliwa 

kuwa serikali ya Mungu.)

Kumbuka: Kama vile Shetani alivyomiliki Mfalme wa Tiro au Yuda 

Iskariote, ni kwa hakika Yesu kupitia Melkizedeki ambaye alikuwa amepewa

sehemu ya kumi ya asilimia kumi ya nyara kutoka kwa vita vya wafalme na 

Ibrahimu aliyerejeshwa. Mbegu ilipandwa pamoja na Kristo kwa ajili ya 

mavuno ya wakati wa mwisho wa mwanadamu. Mbegu hii ilitokana na 

ushindi juu ya vita vya wafalme, hivyo mavuno ya wakati wa mwisho 

yangekuwa mazao ya ushindi yanayozalishwa kupitia ushindi huo!

Waebrania 7:1-2 inatuonyesha upandaji.

1 huyu melkisedeki alikuwa mfalme wa Salemu, na kuhani wa Mungu Mkuu.

Abrahamu alipokua anarudi kutoka vitani ambapo aliwaua wafalme, 

Melkisedeki alikutana naye, akambariki.

2 naye abrahamu akampa sehemu moja ya kumi ya vitu vyote alivyokuwa 

navyo. Maana ya kwanza ya jina Melkisedekia ni “mfalme wa uadilifu;” na, 

kwa vile alikua mfalme wa selemu, jina lake pia lina maana “mfalme wa 

amani’’ (Je, unamwona Bwana katika hili?) 

Kwa maneno mengine, Mungu alipanda mbegu na kutengeneza njia kwa ajili

ya mabaki kuchukuliwa kutoka miongoni mwa wale waliozaliwa mara ya pili

ili wawekwe. iliyosafishwa, iliyong'arishwa, iliyowekwa kando ili kuujenga 

upya Ufalme wa Mungu katika sayari hii. Isaya alitabiri kuhusu hawa.

Isaya 61:4 

4 Nao watajenga upya magofu ya kale, watainua ukiwa wa zamani, nao

wataitengeneza miji iliyoharibiwa, ukiwa wa vizazi vingi. 

Mabaki kutoka kwa mabaki ya kusema hivyo, ambao wangerejeshwa kama 

mzee wao wa ukoo Ibrahimu ambaye Mungu alimzalia upya hadi ujana wake

ili kumzaa Isaka ambaye angekuwa baba wa uzao ambao Kristo angezaliwa 

kupitia. Kwa hiyo, urejesho wao ungetoka kwa Ibrahimu, kutokufa kwao 

kupitia Kristo aliyefufuka ili kuwa mfano wa Adamu wa mwisho.

1 Wakorintho 15:45 inatuonyesha Adamu wa mwisho.

45 Maana maandiko yasema, “Mtu wa kwanza, Adamu, alikua kiumbe

chenye uhai”. lakini Adamu wa mwisho ni roho awapaye watu uhai (wa

kwanza alileta mauti kwa mwanadamu, wapili kaleta uzima).

Wagalatia 3:16 

16 Basi ahadi ziliwekwa kwa Ibrahimu na kwa zao wake. Hasemi, “Na 

kwa mazao,” kana kwamba ni wengi, bali kana kwamba ni mmoja, “Na kwa

zao wako,” ambaye ndiye Kristo.

Wagalatia 3:27-29

27 Maana ninyi nyote mliobatizwa katika Kristo mmemvaa Kristo. 

28 Hakuna Myahudi wala Mgiriki, mtumwa wala mtu huru, hakuna 

mwanamume wala mwanamke (hakuna upendeleo mtu juu ya mwingine kwa

kuzaliwa kwa Mungu); kwa maana ninyi nyote mmekuwa mmoja katika 

Kristo Yesu. 

29 Na kama ninyi ni wa Kristo, basi, mmekuwa zao wa Abrahamu, na 

warithi sawasawa na ahadi. 

1 Wakorintho 15:49

49 Na kama vile tumechukua sura ya mtu wa mavumbi (Adamu), vile vile 

tutachukua sura ya mtu wa mbinguni (Kristo). 

Mabaki haya au kiumbe kipya, aina mpya ni utimilifu wa unabii katika 

Zaburi102:18.

Zaburi 102:18 

18 Hili litaandikwa kwa ajili ya kizazi kijacho, kwamba watu ambao bado 

hawajaumbwa (ilikuwa katika mpango wa Mungu wakati wote wa 

kuumbwa kwa ajili ya wakati wa mwisho ili) wamsifu Bwana. (Hawa 

wanamwona kwa ukaribu kuwa ni Muumba wao, Mume wao, Mwalimu na 

Rafiki yao.) 

Hawa ni tofauti na wazao wa Adamu, wale waliowekwa huru kabla ya 

msalaba, tofauti pia na kiumbe kipya aliyezaliwa mara ya pili kupitia ufufuo 

wake ambao ulikufa baada ya msalaba. Hebu nielezee. Kama vile Adamu na 

Hawa walivyobadilishwa kabisa na kabisa kwa kumeza maarifa ya Shetani, 

vivyo hivyo hawa hubadilishwa kabisa kwa kuteketeza maarifa ya Mungu ya 

wakati wa mwisho. Kitabu cha kukunjwa kilipofunguliwa mbinguni na 

kusomwa na Kuhani Mkuu wa mwanadamu, aina mpya ilizaliwa kupitia 

ujuzi huo uliofunuliwa au kupitia Neno. 

Yakobo 1:18 

18 Kwa kupenda kwake mwenyewe alituzaa kwa neno la kweli, ili tuwe 

aina ya malimbuko ya viumbe vyake (Ukristo).

1 Wakorintho 15:52 inatuonyesha umri wa aina mpya.

52 kwa dakika moja, kufumba na kufumbua, wakati wa parapanda ya 

mwisho. Kwa maana parapanda italia (Yubile!!), na wafu watafufuliwa 

wasiwe na uharibifu, nasi tutabadilishwa. (Imefanywa kutokufa - urejesho!)

Je! Kwa ujuzi kutoka kwenye gombo!!

Ufunuo 5:2-5 

2 Kisha nikaona malaika mwenye nguvu akitangaza kwa sauti kuu, “Ni nani 

anayestahili kukifungua hicho kitabu na kuzivunja muhuri zake?

3 Wala hapakuwa na mtu mbinguni, wala duniani, wala chini ya ardhi, 

aliyeweza kukifungua hicho kitabu, wala kukitazama.

4 Basi nikalia sana, kwa sababu hakupatikana mtu ye yote anayestahili

kukifungua na kukisoma hicho kitabu, au kukitazama (kwa hiyo

hapangekuwa na urejesho).

5 Lakini mmoja wa wale wazee akaniambia, “Usilie. Tazama, Simba wa 

kabila ya Yuda, Shina la Daudi, ameshinda kukifungua hicho kitabu na 

kuzivunja mihuri zake saba.” (Ili kanisa liweze kusonga mbele!)

Kiumbe kipya kimeundwa kijeni kuwa wajumbe wa upendo na amani, uzao 

mpya au aina ya mtu ambaye anasimama kama ushahidi wa ushindi wa 

Bwana dhidi ya amri za adui kuwa kama Mungu. Shetani amefanya yote 

awezayo ili kubadili ainabinadamu pamoja na uumbaji wote mkamilifu wa 

awali wa Mungu, lakini imeishia kuwa jaribio lisilofaa. Alileta uharibifu kwa

kile kilichokuwa tayari kimeumbwa na hawezi kujitengenezea kitu kingine 

chochote! Uumbaji mpya ni mwaminifu na ni wa Muumba wao kabisa. 

Hawawezi kuharibika, kwa sababu wao ni uzao wake. Cha kusikitisha ni 

kwamba kadiri Shetani alivyofanya bidii zaidi kufanya uumbaji wa awali wa 

Mungu kuwa mali yake binafsi ndivyo alivyoufanya kuwa duni zaidi! Kuzaa 

matunda ya asili yake, kujenga ulimwengu huu na mifumo inayoiendesha 

kutoka kwa maarifa yaliyopotoka, mabaya ambayo Hawa alichagua hufanya 

yote kuwa duni na yenye upungufu katika kila eneo la maisha kwa viumbe 

vyote. Watu wamekosea sana kumlaumu Mungu kwa yale ambayo 

ulimwengu huu umezalisha na watu wake wanafanya! Kukiwa na Shetani na 

wafuasi wake waovu pekee wa kuongoza na kuathiri kufikiri kwao 

ulimwengu umezidi kuwa wenye mchafuko, unaotokeza mkanganyiko 

mkubwa na kutopatana na ulimwengu mzima mzima. Ikiwa itaachwa kwa 

vifaa vyake ulimwengu ungejiangamiza. Basi tuweke lawama panapostahili! 

Dunia hii ni ya Mungu na mwanadamu, lakini dunia hii si mali yake! Ni ya 

Shetani!

Lakini kumbuka, Mungu amekuwa na mpango muda wote wa kurejesha 

uumbaji.  Habari zenye kusisimua ni kwamba, wale Atakaotekeleza mpango 

huo kupitia kwao ni aina Yake mpya, kiumbe kipya kilichozaliwa kupitia 

Neno, kilichochukuliwa mimba kupitia ufunuo ulioachiliwa kutoka katika 

kitabu cha kukunjwa na Mwana-Kondoo. Spishi hii mpya inavutia kuzaliwa 

wakati wa Rosh Hashanah kama ilivyokuwa jozi asili. Wanavuka kutoka kwa

kiumbe kipya hadi kwa aina tofauti tofauti kupitia maarifa ya wakati wa 

mwisho na agano la damu ya Mwana-Kondoo. Ushirika ulikuwa na ni maana

na uzoefu wa ndani zaidi kuliko yale ambayo yamekuwa wazi kwa Ukristo. 

Miche mipya hupata karamu zote 10 au huadhimishwa saba kwa kuhudhuria 

mikusanyiko yote 7 mitakatifu. Kuanzia kama viumbe vipya tayari wamepata

Mikate Isiyotiwa Chachu, na Matunda ya Kwanza. Asili zao zilibadilishwa 

na uwezo kurejeshwa siku ya Pentekoste na walivunwa kwenye ghala za 

Mungu kwenye sikukuu ya Kukusanya. Upatanisho kwao ukawa uhuru, 

Jubilee! Wao ni mawe yaliyo hai ambayo yamewekwa pamoja na Mfalme wa

Haki ili kuunda si Yerusalemu Mpya tu, bali Sayuni, nyumba iliyorejeshwa 

ya Daudi iliyoahidiwa katika Matendo 15:16, wakiwa tayari na Vibanda 

vilivyo na uzoefu.

Matendo 15:16-17 

16 Baada ya hayo nitarudi (kwa mwili wa Kristo) nami nitaijenga upya 

hema ya Daudi iliyoanguka, nitayajenga upya magofu yake, nami 

nitayasimamisha;

17 ili wanadamu waliosalia wamtafute Bwana, hata mataifa yote 

wanaoitwa kwa jina langu, asema Bwana, afanyaye hayo yote. (Je, mpango

wake si wa ajabu?) 

Sasa hapa ndipo tunapoanza kuona tofauti kubwa kati ya mtoto wa Mungu 

wa siku ya 7 na wale walioumbwa kwa ajili ya siku ya 8! Hawa hupitia 

Sikukuu ya Sh'mini Atzeret. Kwa hakika Sikukuu ya Sh'mini Atzeret 

inaweza tu kushuhudiwa na kundi hili! Unaona ni sikukuu ya siku ya nane. 

Sio watoto wote wa Mungu watapata sikukuu hii kwani wengi wanachukia 

mabadiliko na kuchagua kubaki watu wa Mungu wa siku 7. Kumbuka: Miaka

elfu ni kama siku kwa Mungu. Mwaka wa 2000 uliashiria mwisho wa miaka 

elfu 7 tangu mwanadamu atupwe nje ya bustani. Kwa hivyo siku 7 au katika 

hali isiyo ya kawaida wiki imepita. Kwa hivyo tuna miaka 18 ndani ya siku 

ya 8. Nambari ya 8 ni ishara ya mwanzo mpya kwa hivyo siku ya 8 sio ya 

wale ambao hawatabadilika na wasio na njaa ya ukweli. Bila chakula hiki 

cha wakati wa mwisho wa kiroho hawatabadilika kamwe kuwa spishi mpya 

na kama mdudu anayekataa kuwa kipepeo, hufa angali kwenye koko.

Mabadiliko haya ya aina mpya hayawezi kutokea ikiwa mtu hajatahiriwa 

moyo na akili kutoka kwa ulimwengu, anasa zake, watu wake, mtawala 

wake. Kumbuka tohara ilikuwa ifanyike siku ya 8. Ni wakati wa kutengana! 

Aina mpya lazima isiogope kuwa tofauti, kwa sababu Sh'mini Atzeret ni kwa

wale vito hai, vito vya Mungu ambavyo vitachaguliwa kubaki baada ya 

sikukuu ya Vibanda kuwa vito vilivyong'olewa na kukamilishwa. 

Watafanywa kuwa Bibi-arusi wa siku ya 8, nyota za Ibrahimu, watoto 

walioahidiwa wa Mungu. Babeli, malkia wa zamani, mama wa makanisa ya 

ulimwengu na vyama vyake vya siri n.k. vitabadilishwa, kukataliwa na 

Mfalme. Atzeret maana yake ni "kuzuia, au kile kilichozuiliwa kwa 

madhumuni ya kukikamilisha". 

Picha ya mfano ilionyeshwa na Israeli mzee alipokuwa akisherehekea 

sikukuu ya Sh'mini Atzeret. Fahali mmoja tu ndiye aliyetolewa dhabihu 

katika sikukuu ya 8 ambapo fahali 70 walitolewa wakati wa Sikukuu ya 

Vibanda, fahali mmoja kwa kila taifa kati ya mataifa 70 ya wanadamu, lakini

ni taifa moja pekee lililosherehekea Sh'mini Atzeret! Hii ilikuwa ishara ya 

Israeli mpya. Iliwakilisha pia aina mpya, watoto wa agano la Mungu, uzao 

wa kweli wa Ibrahimu, kizazi kilichoumbwa kwa ajili ya siku ya 8 katika 

mpango wa Mungu!! Mtoto wa siku ya 8 hatakuwa tayari tu kutembea nje ya 

mpango wa Mungu kwa mwanadamu, lakini atampenda Bwana vya kutosha 

kumtii. Wao ni washika maagano wanaopenda amri za Mungu, sheria zake, 

wakishinda uvundo wa ulimwengu na jamii yake iliyoharibika. Hawa pia 

hupitia sikukuu ya mwisho ya Mungu, Simchat Torah.

Waebrania 8:10 

10 Maana hili ndilo agano nitakalofanya (Mungu) na nyumba ya Israeli

baada ya siku zile (baada ya yale majuma saba), asema Bwana: Nitaweka

sheria zangu akilini mwao, na kuziandika mioyoni mwao, Mimi nitakua

Mungu wao, nao watakua watu wangu.

Viumbe wapya sio tu wanajua kuhusu sheria, hawa wanafurahia Torati!! 

Wanazipenda sheria za Mungu zinazohakikisha usalama wao, amani yao, 

amani kamili, kwa kuwa wanajua wanaungwa mkono na enzi kuu ya Kuhani 

wao Mkuu zaidi Mume wao, kifuniko chao. Wanafurahia kujua kwamba 

ikiwa sheria Zake zitatiiwa sheria zenyewe zitahakikisha utaratibu wa asili na

upatano wa sayari. Urejesho utatekelezwa na uumbaji kurudi kwenye uzuri 

wa wakati ambapo hapakuwa na ugonjwa, maumivu, huzuni au kifo. Utii 

kwa sheria ya Mungu hutimiza ombi ambalo Yesu alieleza kwa mwanadamu 

kama njia ya kielelezo ya kuishi na kuomba “Ufalme wako uje, Mapenzi 

yako yatimizwe, au kutii sheria za Mungu duniani kama zinavyotiiwa 

Mbinguni”. Ulimwengu unavunja kila sheria ya Mungu na unashangaa kwa 

nini uovu mwingi na matatizo ya kuhuzunisha moyo yanawafuata. 

Hawafikirii juu ya ukweli kwamba wako chini ya mamlaka ya Shetani, sheria

zake za ajabu! Yalikuwa mapenzi ya Mungu kwa Adamu na Hawa kujua 

mema tu, furaha, amani na upendo, lakini hapana, walitaka kujua uovu pia! 

Sasa mwanadamu anajua uovu. Alipata alichotaka, lakini basi ana ujasiri, 

ukosefu wa heshima wa kumlaumu Mungu kwa bahati mbaya yake! Unaona, 

utii kwa sheria za Mungu ungemweka mwanadamu kutokana na matokeo ya 

dhambi maishani mwao, na kuleta amani na upatano kuchukua mahali pa 

utumwa wa mitego ya Shetani na mapenzi yake. Alikuja kuua, kuiba na 

kuharibu na anaendelea vizuri kabisa! Kwa nini? Kwa sababu ya uasi wa 

mwanadamu kwa sheria za Mungu na kutopenda ujuzi wa Mungu, kama tu 

Adamu na Hawa! Lakini tena, Mume mkuu kwa uokoaji!

I Yohana 3:8

8 Atendaye dhambi ni wa Ibilisi, kwa maana Ibilisi hutenda dhambi tangu 

mwanzo. Kwa kusudi hili Mwana wa Mungu alidhihirishwa, ili azivunje 

kazi za Ibilisi.

I Yohana 2:17 inatuambia, 

17 Na dunia inapita, pamoja na tamaa zake; bali yeye afanyaye mapenzi 

ya Mungu adumu hata milele.

Kwa kumalizia: Ahadi, maagano, urejesho wa utukufu hautafurahiwa na 

kanisa la siku ya 7, malkia wa zamani wala ulimwengu au uumbaj. Wasio na 

sheria, wasomi waliozama katika maarifa ya ulimwengu watakuwa 

wafungwa pia katika ufalme wa giza. Hata wajaribu kufanya mema kiasi 

gani, isipokuwa wamepewa kazi hiyo na Mungu wanapoteza wakati wao kwa

kazi zilizokufa.

Mathayo 7:22-23 

22 Wengi wataniambia siku ile (siku ya Hukumu), Bwana, Bwana, 

hatukufanya unabii kwa jina lako, na kutoa pepo kwa jina lako, na kufanya 

maajabu mengi kwa jina lako? 

23 Ndipo nitawaambia, Sikuwajua ninyi kamwe; ondokeni kwangu, ninyi 

watenda maovu! 

Huu hapa ni ushuhuda wa wale wanaopitia Sh'mini Atzeret hata hivyo. 

Warumi 11:33 

33 Lo! Jinsi zilivyo kuu utajiri wa hekima na maarifa ya Mungu! 

Hukumu isiyoweza kutafutwa (sheria zake hazina shaka) na njia zake 

zimepita kujulikana!

Isipokuwa Mume wao mkubwa awafungulie kitabu!! Na huu ndio ushuhuda 

wa wale wanaofurahia sheria, wanapenda kufanya mapenzi yake wakipitia 

Simchat Torah.

Ufunuo 22:14 

14 Heri wazishikao amri zake, wawe na haki kuuendea huo mti wa 

uzima (wa milele), na kuingia mjini kwa milango yake. 

Watakuwa wale watakaohudhuria sikukuu hizi mbili za mwisho ambazo 

zitakuwa muhimu katika kuanza dunia mpya, wenyewe ndio mwanzo wa 

jambo jipya!! Wao ni mbegu ya ushindi, wanaolishwa na mvua za masika za 

maarifa ya wakati wa mwisho, waliokomaa, wanaovunwa, wanaopepetwa na 

kupepetwa kwa ajili ya Ufalme wa Mungu wakati vita vya wafalme vitafika 

mwisho.

Tembelea tovuti yetu http://www.trumpetsoftruth.com

